
   

 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᑦ 

 

ᐄᐳᓗ ᖃᓂᒃᑯᑦ ᖃᓄᐃᙱᑦᓯᐊᕐᓂᕐᒧᑦ ᑕᖅᑭᐅᕗᖅ 
 

ᐱᒋᐊᕐᕕᖓ ᐅᓪᓗᖓ:  ᒫᑦᓯ 30, 2026 

ᐃᓱᓕᕝᕕᖓᑕ ᐅᓪᓗᖓ: ᐄᐳᓗ 30, 2026 

ᓄᓇᕘᓕᒫᒥ 60 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᒻᒥᐅᓂᒃ ᐃᖅᑲᐃᓯᔪᒪᕗᑦ ᐄᐳᓗᒥ ᖃᓂᒃᑯᑦ 

ᖃᓄᐃᙱᑦᓯᐊᕐᓂᕐᒧᑦ ᑕᖅᑭᐅᒻᒪᑦ. ᑕᒪᑐᒪᓂ ᐊᕐᕌᒍᒥ ᖁᕕᐊᓲᑎᖃᕐᓂᖅ ᐱᔾᔪᑎᖃᕐᓂᐊᖅᑐᖅ: 

ᖃᓄᐃᙱᑦᓯᐊᕐᓗᓂ ᖁᖓᖃᑦᑕᕐᓂᖅ, ᑐᓴᐅᒪᑦᓯᐊᕐᓂᖅ ᓂᕈᐊᕈᓐᓇᕐᓂᕐᒥᒃ − ᓄᓇᕗᒻᒥᐅᑦ 

ᖃᓄᐃᙱᑦᓯᐊᕈᓐᓇᕐᓂᖏᑦ, ᖃᐅᑕᒫᑦ. 

ᖃᓂᕗᑦ ᐊᖅᑯᑎᒋᔭᐅᕗᖅ ᑎᒥᑦᑎᓐᓄᑦ, ᑲᒪᒋᑦᓯᐊᕐᓗᒍᓗ ᖃᓂᒃᑯᑦ ᖃᓄᐃᙱᑦᓯᐊᕐᓂᖅ 

ᐱᒻᒪᕆᐅᓪᓗᓂ ᐃᓚᒋᔭᐅᕗᖅ ᑲᒪᒋᔭᖃᑦᓯᐊᕐᓂᕐᒧᑦ ᑕᒪᐃᓐᓂᒃ ᐋᓐᓂᐊᖃᕐᓇᖅᑐᓕᕆᓂᕐᒧᑦ 

ᖃᓄᐃᙱᑦᓯᐊᕈᓐᓇᕐᓂᑦᑎᓐᓂᓪᓗ. 

ᖃᓂᒃᑯᑦ ᖃᓄᐃᙱᑦᓯᐊᕐᓂᖅ ᐱᑎᑦᓯᔪᓐᓇᖅᐳᖅ ᐊᐅᓂᑐᐃᓐᓇᐅᙱᑦᑐᒥᒃ ᐃᒃᑭᕐᒥᓪᓘᓐᓃᑦ 

ᐋᓐᓂᐊᓕᕈᑕᐅᔪᓐᓇᖅᐳᖅ. ᖁᐱᕐᕈᐊᕐᔪᐃᑦ ᖃᓂᕐᓃᑦᑐᑦ ᐊᐅᓐᓄᐊᕈᓐᓇᖅᐳᑦ 

ᐊᑲᐅᙱᓕᐅᕈᑕᐅᓕᕈᓐᓇᖅᓱᑎᓪᓗ ᓲᕐᓗ ᐆᒻᒪᑎᕐᓗᓐᓂᖅ, ᑎᒥᒃᑯᑦ ᓱᑲᖃᓗᐊᓕᕐᓂᖅ, ᐳᕙᒃᑯᑦ 

ᐋᓐᓂᐊᓕᕐᓂᖅ ᓇᔾᔨᓂᕐᒧᓪᓗ ᐊᑲᐅᙱᓕᐅᕈᑕᐅᓕᖅᐸᑦᑐᑦ. ᑭᒍᑎᑦᓯᐊᕆᓐᓂᖅ ᐃᒃᑭᕐᓗ 

ᓂᕆᑦᓯᐊᕐᓇᖅᐳᖅ, ᐅᖃᓕᒪᒍᓐᓇᑦᓯᐊᕐᓗᑎᑦ ᖁᓱᙱᑦᓯᐊᕐᓗᑎᓪᓗ. 

ᐊᔪᕐᓇᙱᑦᑐᑯᓗᐃᑦ ᖃᐅᑕᒫᑦ ᐊᑐᖅᐸᒃᑕᑎᑦ ᐃᑲᔫᑎᖃᕐᔪᐊᕈᓐᓇᖅᐳᑦ: 

1. ᑭᒍᑎᓯᐅᖅᐸᓪᓗᑎ ᒪᕐᕈᐊᖅᑎᕐᓗᑎᑦ ᐅᓪᓗᖅ ᐊᑕᐅᓯᕐᒧᑦ ᖃᐳᐊᕈᑎᒧᑦ ᑯᒃᑭᓕᖃᑦᑕᕐᓗᑎᓪᓗ 

ᖃᐅᑕᒫᑦ. 

2. ᓂᕿᑦᓯᐊᕙᓐᓂᒃ ᓂᕆᕙᓪᓗᑎᑦ ᓱᑲᖃᓗᐊᖏᑦᑐᓂᓪᓗ ᑕᒧᓗᒐᑦᓴᓂᒃ ᐃᒥᕋᑦᓴᓂᓪᓗ. 

3. ᐃᒪᕐᒥᒃ ᐃᒥᒐᔪᓪᓗᑎᑦ. 

4. ᖃᓂᒃᑯᑦ ᖃᓄᐃᙱᑦᓯᐊᖅᑐᓕᕆᔨᒻᒪᕆᓕᐊᖃᑦᑕᕐᓗᑎᑦ ᖃᐅᔨᓴᖅᑕᐅᖃᑦᑕᕐᓂᐊᕋᕕᑦ 

ᐊᑐᐃᓐᓇᐅᔭᕌᖓᑦ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᑐᙵᓱᒃᑎᑕᐅᒋᕗᑎᑦ ᐃᓚᐅᖁᔭᐅᓪᓗᑎᑦ ᓄᓇᕗᒻᒥ ᐊᕕᑦᑐᖅᓯᒪᔪᓂ ᑭᒍᑎᓯᐅᕐᓂᕐᒧᑦ 

ᓵᓚᖃᕋᓱᐊᕐᓂᐅᔪᒥ (NRTC) ᖁᕕᐊᓇᖅᑐᓂᓪᓗ ᖃᓄᐃᓕᐅᕐᓂᐅᔪᓄᑦ ᐱᑎᑕᐅᔪᓂ ᓄᓇᓕᓐᓂ 

ᖃᓂᒃᑯᑦ ᖃᓄᐃᙱᑦᓯᐊᕐᓂᕐᒧᑦ ᑐᑭᒧᐊᑦᑎᑦᓯᔨᖓᓄᑦ. ᐊᑎᓕᐅᖃᑕᐅᔪᒪᒍᕕᑦ ᓄᓇᕗᒻᒥ 

ᐊᕕᑦᑐᖅᓯᒪᔪᓂ ᑭᒍᑎᓯᐅᕐᓂᕐᒧᑦ ᓵᓚᖃᕋᓱᐊᕐᓂᐅᔪᒥ ᓄᓇᓕᓐᓂᓪᓘᓐᓃᑦ ᖃᓄᐃᓕᐅᕐᓂᐅᔪᓄᑦ, 

ᐅᐸᓪᓗᒍ ᓄᓇᓕᑦᓯᓐᓂ ᐋᓐᓂᐊᕐᕕᒃᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓘᓐᓃᑦ ᐃᑭᐊᖅᑭᕕᖓ 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᓄᖅ ᐃᓚᐅᔪᓐᓇᕐᒪᖔᖅᐱᑦ. 

ᐃᓂᒃᓴᓕᐅᕐᓗᑎᑦ ᑭᒍᑎᓕᕆᔨᒧᑦ ᐅᓪᓗᒥ ᐅᖄᓚᓗᑎᑦ ᓄᓇᑦᓯᓐᓂ ᐋᓐᓂᐊᕐᕕᑦᓯᓐᓄᑦ 

ᓄᓇᓕᓐᓂᓪᓘᓐᓃᑦ ᖃᓂᒃᑯᑦ ᖃᓄᐃᙱᑦᓯᐊᕐᓂᕐᒧᑦ ᑐᑭᒧᐊᑦᑎᑦᓯᔨᖓᓗᑦ. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

CDeogracias@gov.nu.ca 

https://www.gov.nu.ca/iu/aanniaqarnanngittulirijikkut/qanirmut-qanuinngitsiarniq
mailto:CDeogracias@gov.nu.ca

